
Varðandi: Umsögn um frumvarp til laga um Lyðheilsustöð.

Meðfylgjandi er umsögn Tóbaksvarnanefndar um frumvarp til laga um Lýðheilsustöð. 

Lýðheilsustöð

Tóbaksvarnanefnd telur frumvarpi til laga um Lýðheilsustöð til bóta að tekið hafi 
verið tillit til athugasemda Tóbaksvarnanefndar í nýju frumvarpsdrögunum. Þó vill 
nefndin árétta að til að Lýðheilsustöð standi undir því að vera Public Health Institute 
fyrir Island hlýtur að þurfa tölvuvert meira íjármagn til stöðvarinnar á næstum árum 
en getið er um í frumvarpinu. Vert er að minnast á að talsmenn frumvarpsins á sínum 
tíma töldu að einn helsti tilgangur stofnunar lýðheilsustöðvar væri sá að auðveldara 
yrði að sækja ijármagn til ríkisvaldsins sem „eitt sameiginlegt afl” í stað fjölmargra 
lítilla samtaka sem gerðu harða hríða að ijárlaganefnd og ráðherrum um aukið 
fjármagn.

Öllum, sem starfa að forvarnamálum, ber saman um að auka verði fjármagn til 
forvarnastarfa til muna því slíkt er áhrifaríkasta leiðin til að draga úr 
heilbrigðisvandamálum framtiðarinnar. Eitt augljósasta dæmi þessa er sú staðreynd að 
tíu sinnum meiri líkur eru á því að ungmenni sem reykir verði alkóhólisti í framtíðinni 
en ungmenni sem reykir ekki og það þykir fáheyrt ef sá sem verður eiturlyQum að 
bráð reykir ekki. Að framansögðu er ljóst að brýnasta mál ríkisstjórnarinnar i 
forvarnarmálum og til að ná markmiðum heilbrigðisáætlunar ársins 2010 er að byrgja 
brunninn. Árangurinn af slíkri forgangsröðun mun skila árangri þegar fram liða 
stundir og spara þjóðfélaginu milljarða.

Frá því að fjármagn til tóbaksvarna var aukið verulega árið 1996 hafa daglegar 
reykingar fullorðinna minnkað úr 30% niður í 24%. Samkvæmt könnun héraðslækna 
og Krabbameinsfélags Reykjavikur hafa daglegar reykingar 12-16 ára 
grunnskólanemenda minnkað um 41% síðastliðin fjögur ár. Þetta er staðreyndir sem 
ekki verður horft framhjá. Og samkvæmt evrópskri könnum, sem Rannsóknir og 
greining var aðili að, voru daglegar reykingar nemenda 10. bekkja á íslandi þær 
minnstu í Evrópu fyrir tveimur árum.

í ljósi þessa árangurs vekur það ugg hjá Tóbaksvarnanefnd ef hrófla á við 
starfseminni, ekki síst þar sem ekki eru nein ákvæði um skipan eða hlutverk 
Tóbaksvarnanefndar í frumvarpi til laga um Lýðheilsustöð. Og samkvæmt 
frumvarpinu er heimilt, með reglugerð, að fela Tóbaksvarnanefnd víðtækari verkefni 
en kveðið er á um í 6.-9. gr. frumvarpsins. Slíkt gæti þýtt að lögbundnu fé til 
tóbaksvarna yrði hugsanlega ráðstafað til annars en tóbaksvarnastarfs.

í 6. gr. frumvarpsins er þess getið að Afengis- og vímuvarnaráð skuli hafa eftirlit 
með að ákvæðum laga og reglugerða um áfengis- og vímuvarnir sé framfylgt. 
Tóbaksvarnanefnd telur að eðlilegra sé að eftirlitið sé alfarið í höndum 
heilbrigðisnefnda og lögreglunnar svo ráðið geti alfarið beitt sér að forvamamálum.

í frumvarpinu er þess getið að settar hafi verið á stofn sérstakar stofnanir i 
Danmörku og Noregi sem hafa það að meginmarkmiði að vera frumkvöðlar og

samræmingarafl í lýðheilsustarfi. Æskilegt væri að vita hver árangurinn af slíkum 
stofnunum hefur verið, ekki síst hvað tóbaksvarnastarf varðar. Tóbaksvarnanefnd 
hefur heyrt í óspurðum fréttum að tóbaksvarnastarf í löndum með lýðheilsustofnanir 
hafi borið skarðan hlut frá borði við breytinguna.

Miðað við núverandi framsetningu frumvarps til laga um Lýðheilsustöð á starfsemi 
núverandi stofnana ekki að breytast og framlag til forvarna ekki að aukast. Því er 
spurning hvort markmið þessa lagafrumvarps náist ekki með einfaldri samhæfmgu án 
lagasetningar, til dæmis með því að þau sérfræðiráð/-nefndir, sem annars munu heyra 
undir Lýðheilsustöð, yrðu einfaldlega færð undir sama þak og gætu þar af leiðandi 
sameinað afgreiðslu og símavörslu, dreifingu, fundaraðstöðu, tækjanotkun og haldið 
reglulega samráðsfundi um starfsemina sem og þau verkefni sem framundan væru en 
störfuðu að öðru leyti með sama hætti og þau gera í dag.


